	                                                    
                                                        

ԱՄՓՈՓԱԹԵՐԹ

«Հայաստանի Հանրապետության 2020 թվականի պետական բյուջեում վերաբաշխում, Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի  կապակցությամբ շահագրգիռ մարմինների առարկությունների և առաջարկությունների վերաբերյալ


	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն

	1. Նախագծով ՀՀ կառավարության պահուստային ֆոնդից հատկացման առաջարկությունը ներկայացված չէ ՀՀ կառավարության 26.12.2019թ-ի N 1919-Ն որո՛ման 4-րդ կետի 9-րդ ենթակետի «բ» պարբերությամբ սահմանված պահանջին և ՀՀ կառավարության 19.03.2020թ-ի նիստի ԱՔ N 21-4 կետով բյուջետային գլխավոր կարգադրիչ հանդիսացող մարմինների ղեկավարներին տրված ՀՀ վարչապետի հանձնարարականին համապատասխան:
Միաժամանակ  ՀՀ 2020 թվականի պետական բյուջեով նախատեսված ՀՀ կառավարության պահուստային ֆոնդի միջոցներն ամբողջությամբ ծանրաբեռնված են ՀՀ կառավարության ընդունված որոշումներով:
2. Նկատի ունենալով, որ Նախագիծը ՀՀ կառավարության կողմից հավանության արժանանալու և ուժի մեջ մտնելու, ինչպես նաև պայմանագրերի կնքման համար կպահանջվի շուրջ 20 օր, ուստի առաջարկում ենք քննարկել Նախագծով սահմանված՝ հրատապության հիմքով մեկ անձից գնման ձևով աշխատանքների ձեռքբերումը մրցակցային ընթացակարգերի կիրառմամբ ձեռքբերելու հնարավորության հարցը՝ գնման ընթացակարգը կազմակերպելով «Գնումների մասին» ՀՀ օրենքի 24-րդ հոդվածի 1-ին մասի 3-րդ կետով նախատեսված կարգավորումներին համապատասխան՝ փակ նպատակային մրցույթով, որի պարագայում կպահանջվի շուրջ 35օր:
3. Նախագծի փաթեթը չի պարունակում հիմնավորումներ աշխատանքների գնման ընթացակարգը գնումների մասին ՀՀ օրենսդրության պահանջների նկատմամբ բացառություններով կազմակերպելու անհրաժեշտության վերաբերյալ, նկատի ունենալով, որ դրանք չսահմանվելու դեպքում ընթացակարգին մասնկացելու հնարավորություն կունենան մեկից ավելի մասնակիցներ: Միաժամանակ, որպես ավելորդ դրույթ, անհրաժեշտ է հանել նաև ՀՀ կառավարության 06.04.2017թ.-ին N 386-Ն որոշման 2-րդ կետի 1-ին ենթակետի նկատմամբ սահմանվող բացառությունը, նկատի ունենալով, որ պետական գաղտնիք պարունակող գնման ընթացակարգերը չեն կազմակերպվում էլեկտրոնային գնումների համակարգի միջոցով:
4. Նախագծում առկա են խմբագրական բնույթի թերություններ.
- առաջարկվում է Նախագծի 2-րդ կետում «օրենքի N1 հավելվածի N3 աղյուսակում կատարել» բառերը փոխարինել  «օրենքում կատարել» բառերով, իսկ ՀՀ կառավարության 26.12.2019թ. N 1919-Ն որոշման հավելվածներում նշել նաև 3-րդ հավելվածը:
- Նախագծի N2 հավելվածում  «1049 ծրագրի»  «21001» միջոցառման աղյուսակում  «ՇԵՆՔԵՐ ԵՎ ՇԻՆՈՒԹՅՈՒՆՆԵՐ» բառերը փոխարինել «ԱՅԼ ՀԻՄՆԱԿԱՆ ՄԻՋՈՑՆԵՐ» բառերով, իսկ «ԸՆԴԱՄԵՆԸ ԾԱԽՍԵՐ» տողը բերել հանրագումարի:
- Նախագծի NN 3և 4 հավելվածներում նշված օբյեկտի անվանումը տարբերվում է նախագծի առաջին կետում և հիմնավորման մեջ նշված անվանումից: Միաժամանակ N3 հավելվածում «Միջպետական նշանակության ավտոճանապարհներ» ուղղությունը համարակալել «1», իսկ N4 հավելվածում «Պետական նշանակության ավտոճանապարհների հիմնանորոգում» տողից հետո լրացնել «այդ թվում՝ ըստ ուղղությունների», միաժամանակ հանելով «Միջպետական նշանակության ավտոճանապարհներ» կրկնվող տողը:
- Նախագծի NN 5 և 6 հավելվածներից հանել արդյունքային չափորոշիչների փոփոխություններ չպարունակող տողերը:
	

Ընդունվել է, կատարվել է համապատասխան փոփոխություն:









Ընդունվել է, կատարվեկ են համապատասխան փոփոխություններ:









Ընդունվել է, կատարվել է համապատասխան փոփոխություն:









Ընդունվել է, կատարվել են համապատասխան փոփոխություններ:

	ՀՀ ֆինանսների նախարարություն 

	1.Նախագծի վերնագրից հանել  «Հայաստանի Հանրապետության տարածքային կառավարման և ենթակառուցվածքների նախարարությանը գումար հատկացնելու,» ու «և գնումների գործընթացը կազմակերպելու» բառերը, նախաբանից՝ «19-րդ հոդվածի 3-րդ կետի և» բառերը և տեքստի 1-ին կետը: Վերջինով պայմանավորված խմբագրել նաև Նախագծի 3-րդ կետը:
2. Նախագիծը ընդունվելուց հետո LSFinance համակարգում մուտքագրելու անհրաժեշտությամբ պայմանավորված, ինչպես նաև նկատի ունենալով Նախագծի 2-րդ կետը և NN 1,2,3,6 և 7 հավելվածները չեն արտացոլում պետական գաղտնիք պարունակող տեղեկատվություն, առաջարկում ենք դրանք ապագաղտնիացնել:
3. Նախագծի N 2 հավելվածի աղյուսակից անհրաժեշտ է հանել «ԸՆԹԱՑԻԿ ԾԱԽՍԵՐ» տողը, իսկ վերնագրում «N 5 N 3» աղյուսակում բառերը փոխարինել «N 5 հավելվածի N 3 աղյուսակում» բառերով:
4. Նախագծի NN 4 և 5 հավելվածներում օբյեկտի անվանումը «60 կմ հատված»-ից հետո լրացնել համապատասխան բառերով:
	Ընդունվել է, կատարվել են համապատասխան փոփոխություններ:





Ընդունվել է, կատարվել են համապատասխան փոփոխություններ:




Ընդունվել է, կատարվել են համապատասխան փոփոխություններ:


Ընդունվել է, կատարվել են համապատասխան փոփոխություններ:




